
GOUVÈNÈ CUOMO ANONSE OUVÈTI NOUVO RANP PORTER AVENUE NAN 

PLAZA PON PEACE  
 

Sa Make yon Etap Enpòtan nan Pwojè Amelyorasyon $56.7 milyon Koneksyon 
Gateway New York yo 

 
Fèmti Baird Drive ap fasilite restorasyon Front Park istorik la  

 
Ouvèti ranp lan ap efektif nan Madi 6 Septanm  

Gouvènè Andrew M. Cuomo jodia te anonse ouvèti nouvo ranp ki pote sikilasyon nan 
Porter Avenue dirèkteman nan Pon Peace U.S. Plaza Etazini. Nouvo ranp lan pèmèt 
fèmti Baird Drive nan Front Park pou restore park istorik la. Pwojè a se yon eleman 
enpòtan nan pwojè amelyorasyon Koneksyon Gateway New York $56.7 milyon nan 
Buffalo epi konplete rekò $27 milya dola envestisman eta nan wout ak pon yo, 
prensipalman nan Upstate New York. Fèmti Baird Drive ak ouvèti ranp lan e lap efektif 
nan Madi 6 Septanm.  
 
“Pon Peace se yon pasaj entènasyonal esansyèl ki se yon motè enpòtan nan ekonomi 
Lwès New York,” Gouvènè Cuomo te deklare. “Pwogrè sa se yon viktwa pou tout 
rejyon an ki pral ede amelyore aksè ansanm avèk sikilasyon trafik sou pon an nan pati 
Ameriken an, ansanm avèk amelyore kalite lavi pou rezidan yo avèk restorasyon Front 
Park, youn nan pi gwo mèvèy rejyon an.”  
 
Yon nouvo ranp te konstwi pou pote sikilasyon nan Porter Avenue dirèkteman nan 
Plaza Pon Peace ansanm avèk yon aliyman ki te lokalize deyò yon devan park ki 
adjasan. Aliman nouvo ranp lan pèmèt fèmti ak retrè Baird Drive nan lwa istorik 
Frederick L Olmsted-designed Front Park, kidonk restore kat kawo tè park land ak 
renouvle vizyon Front Park.  
 
Matthew J. Driscoll, ki se Komisè Depatman Tanspò Eta a, te deklare, “Lidèchip 
Gouvènè Cuomo te lakoz nan pwogrè reyèl ki te fèt nan zòn ki ozalantou Pon Peace. 
Chak etap ke yo te atenn nan pwojè a te kontribye pou amelyore aksè ak mobilite.”  
 
Pon Porter Avenue sou otowout 190 ak chemendefè CSXT te ranplase tou nan kad 
pwojè amelyorasyon Koneksyon New York Gateway. Nouvo strikti a te bati avèk yon 
ogmantasyon degajman vètikal sou chemendefè a e li gen ladan yon chemen pyeton 
10-pye laj nan pati sid pon an. Nouvo santye a pral amelyore koneksyon ant Front ak 
LaSalle Parks. Yo te konstwi yon wonpwen nan fen pati lès pon an kote ranp Porter 



Avenue kwaze. Won pwen an gen ekleraj ak peyizaj ki konsistan avèk karakteristik 
Olmsted ki enspire sou Porter Avenue. Pon an ansanm avèk won pwen an pral ouvè 
konplètman nan dat 19 Septanm 2016.  
 
Direktè Egzekitif pa Entèrim Thruway Authority Bill Finch te deklare, 
“Enkòporasyon pwojè sa nan nouvo teknoloji ap pèmèt yo jere trafik pi efikasman 
pandan lap bay yon anviwonman otowout pou otomobilis yo. Entegrasyon sistèm sa yo 
fè pati nan inisyativ Drivers First Gouvènè Cuomo, sa kap pèmèt aksè nan tan reyèl pou 
kondisyon sikilasyon pou ede redwi konjesyon trafik lè yap travèse fwontyè 
entènasyonal pandan peryòd gwo sikilasyon yo.”  
 
Pwojè sa pral ranplase de siy mesaj dinamik ki egziste sou wout Interstate 190 la, epi 
enstale de nouvo siy mesaj dinamik sou wout Interstate 190 lan nan sòti ranp sou 
Niagara Street ak Peace Bridge Plaza. Yo pral ranplase twa kamera sikwi televize ki te 
fèmen epi yo pral enstale yon nouvo sistèm avètisman liy trafik ki pou kontwole trafik lan 
yon fason ki pi efikas.  
 
Depite Brian Higgins te deklare, “Pwojè sa sipòte pa plis pase $18 milyon dola nan 
finansman federal pou kontinye efò pou amelyore efikasite sou fwontyè entènasyonal 
nou yo pou kwasans alontèm ki nesesè pou ekonomi Lwès New York pandan lap 
rasanble ansanm yon park Olmsted istorik. Amelyorasyon sa yo sou Peace Bridge 
Plaza pral ranfòse pati Lwès nan katye Buffalo ki akeyi vizitè entènasyonal yo epi 
ankouraje sikilasyon byen ak moun sou fwontyè nou an.”  
 
Senatè Timothy Kennedy te deklare, “Avèk ouvèti ranp sa, nap senplifye pwosesis 
pou chofè yo travèse fwontyè a epi ofri yon opsyon aksesib, pandan egalman lap fè 
amelyorasyon pou ogmante aksesibilite ak opòtinite ki adapte pou pyeton nan katye sa. 
Mwen remèsye Gouvènè Cuomo ansanm avèk Depatman Transpò Eta New York (New 
York State Department of Transportation, NYSDOT) pou angajman kontinyèl yo nan 
pwojè amelyorasyon Koneksyon New York Gateway (New York Gateway Connections 
Improvement Project), ak pou senplifye aksè pou otomobilis yo nan Lwès New York.”  
 
Manm Asanble Sean Ryan te deklare, "Jodi a, se yon gwo jou pou Vil Buffalo. Nou 
pral restore youn nan gwo Olmsted parks nou an, epi fè trafik la avanse pi efikasman 
nan ak andeyò plaza Pon Peace. Amelyorasyon sikilasyon trafik pral yon amelyorasyon 
enpòtan pou katye alantou yo nan Pon Peace ak restorasyon Front Park se yon gwo 
viktwa pou vil nou an. Mwen remèsye Gouvènè Cuomo ansanm avèk DOT paske yo te 
fè pwojè sa, ansanm avèk tout pwojè Peace Bridge, yon priyorite, apre anpil ane 
ensètitd ak inaksyon.”  
 
Egzekitif Konte Erie Mark C. Poloncarz te deklare, “Kominote a sou Pon Peace pral 
remake sikilasyon trafik ak yon katye ki amelyore estetikman avèk nouvo ranp lan sou 
Porter Avenue, sa ki restore tou parkland nan Front Park. Mwen konplimante Gouvènè 
Cuomo pou aksyon ak vizyon l nan fè pwojè sa ale delavan.” 
 
Majistra Byron W. Brown te deklare, “Front Park se youn nan espas Buffalo ki pi vè 



ke plizyè milye rezidan te itilize pou anpil aktivite milti-kiltirèl ak festival. Ouvèti nouvo 
ranp sa ak fèmti Baird Drive pral pèmèt rezidan ansanm avèk vizitè yo pou vrèman 
pwofite Front Park jan Olmsted anvizyone l. Anons sa reprezante gwo pwogrè pou 
manm yo nan kominote nou an. Mwen remèsye Gouvènè Cuomo pou angajman l nan 
Pwojè Amelyorasyon Koneksyon New York State Gateway ansanm avèk rezidan yo 
nan Buffalo.”  
 
Prezidan Peace Bridge Authority Sam Hoyt te deklare, “Peace Bridge Authority 
kontan paske Baird Drive pap antrene kontradiksyon ankò nan modèl trafik nan plaza 
U.S. Eliminasyon Baird Drive pral lakoz nan retire limyè trafik nan kafou plaza sa ki pral 
lakoz nan mwens arè ansanm avèk mwens emisyon ralanti veyikil. Li pral lakoz tou nan 
abilite pou rekonfigire U.S. plaza pou kamyon yo kap antre nan U.S., redwi konjesyon 
trafik alafwa nan plaza ansanm avèk nan Pon Peace la li menm.” 
 
Steven L. Crockatt, Direktè Egzekitif Buffalo Olmsted Parks Conservancy te 
deklare, “Buffalo Olmsted Parks Conservancy apresye anpil Gouvènè Cuomo, 
NYSDOT, Peace Bridge Authority, ansanm avèk tout delegasyon WNY ansanm avèk 
sitwayen li yo paske yo te defann efò reklamasyon parkland istorik sa a. Retrè Baird 
Drive nan Front Park reprezante yon rekoneksyon enpòtan nan restorasyon 1.5 kawo tè 
istorik parkland, epi demontre tandans yon kalite lavi ke Conservancy prevwa nan tout 
vil la ak rejyon an.” 
 
Inisyativ Drivers First Gouvènè Cuomo te anplwaye sou pwojè a pou asire ke 
konstriksyon koze mwens enpak pou alafwa otomobilis ak fonksyonman Pon Peace. Yo 
te toujou kontinye mentni aksè rantre sòti nan Peace Bridge yo pandan konstriksyon 
pwojè a. Travay sou pwojè a te kòmanse nan Novanm 2014 epi yo planifye achèvman 
pwojè a nan 2017. 

